
Angel Martin Unzuek Agoizko 
alkatetza berretsi zuen datozen 
lau urteetarako, emozioz betetako 
inbestidura saioan.

Jende ugari bildu zen Agoizko 
udaletxeko osoko bilkura aretoan, 
udalbatza berriaren kargu hartzea-
ren lekuko izateko. Euskaraz eta 
gaztelaniaz, hamaika zinegotziek 
«legeak aginduta» agindu zuten 
beren kargua. Ángel Mª Zunzarren 
Unciti eta Maitane Ducay Denda-
rieta jaun-andreek osatu zuten 
Adineko Mahaia (eratze bilkuraren 
hasiera zuzendu zuen gobernu or-
ganoa). Herria gobernatzeko hauta-

gai bakarra zen izangai abertzalea 
eta EH Bilduren zerrendaburua, eta 
udaleko 11 zinegotziek babestuta, 
aginte makila jaso zuen. Beste lau 
urtez alkate izaten jarraituko du. 
Alderdi abertzalearentzat ondoz 
ondoko laugarren legegintzaldia 
da Agoizko udalean.

Angel Martinek esker oneko hitzak 
izan zituen joan den maiatzaren 
28an hautestontzietan jasotako 
babesagatik; izan ere, EH Bilduk 
841 boto jaso zituen, emandakoen 
% 80,86 hain zuzen ere; errolda, 
berriz, 1.933 lagunek osatzen dute. 
Halaber, aurreko korporazioek 

egindako lana eskertu zuen, baita 
bere udal-talde berriari ere, etapa 
berri honetan laguntzeagatik.

Bere hauteskunde-programak ja-
sotzen zuen bezala, udal-garden-
tasunean aurrera egitea agindu 
zuen, baita azken urteotan egin 
diren gizarte-, feminismo- eta ber-
dintasun-politikak sendotzea ere. 
Agoitzen alde lan eginen dugu, inor 
atzean utzi gabe, guztion artean 
nahi dugun Agoitz egiteko», adie-
razi zuen Unzuek.

Familiari eta lagunei eskerrak ema-
nez itxi zuen hitzaldia.

Udal berria eratu da

Berrien buletin hau e-mailez jaso nahi baduzu, igorri mezu bat  
comunicacionaoiz@gmail.com-ra, eta bertan adierazi gaia, hots, buletina.

Nafarroako Foru Ogasunak Karpeta 
Fiskala jarri du abian, “zergadu-
nari laguntzeko tresna berri gisa 
eratzen da, zerga-betebeharren 
betetzea errazteko”. Hala adierazi 
du Foru Gobernuak, eta gaineratu 
du norberaren eremu pribatuaren 
modura pentsatua dagoela, eta 
hara sartu ahalko dela ordena-
gailutik edo beste edozein gailu, 
tablet edo mugikorretatik. Bertan 
zergadun bakoitzak informazio 
pertsonalizatua kontsultatu eta 
izapideak egin ahal izanen ditu. 

Ziurtagiri digitala edo Cl@ve-a 
beharko da sartzeko, eta zazpi atal 

ditu: Hasiera, Nire zerga-egoera, 
PFEZren kanpaina, Nire egutegia, 
Nire datuak Ogasunean, Nire ai-
torpenak eta jakinarazpenak eta, 
azkenik, Nire ondasunak.

Nafarroako Foru Ogasunaren web 
orrian (hacienda.navarra.es) eta 
navarra.es gune pertsonalean 
dago eskuragarri. Nafarroako 
Gobernuak abian jarri dituen gai-
nerako karpetak ere bertan ager-
tuko dira (Herritarren Karpeta, 
Osasun Karpeta, Karpeta Soziala 
eta Hezkuntza Karpeta).

Karpeta Fiskala abian jartzea, gai-
nera, Nafarroako Foru Ogasunak 
iruzur fiskalaren aurka borroka- 
tzeko duen estrategiaren barruan 
kokatzen da, iruzurra prebenitzeko 
Zerga Kontrolerako Planean jasota 
dauden neurrietako bat baita.

Udalbatza berriaren lehen osoko 
bilkuran (ekainaren 26an egindako 
bilkura berezia) ezarri zen udal-or-
ganigrama berria. Osoko bilkura 
arrunten maiztasuna erabaki zen, 
besteak beste: hileko lehen oste-
gunean eginen dira, 19:00etan. 
Horretaz gain, behar besteko bi-
lkura bereziak deituko dira.

Zinegotzi guztiei esleitu zitzaien 
arloren baten ardura, eta honela 
gelditu zen, hain zuzen ere: Langi-

leak eta Herritarren Babesa (Ángel 
Martín Unzué Ayanz), Ondarea, 
Ingurumena eta Garapena (Elisa 
Ayape Arrieta), Hirigintza eta Etxe-
bizitza (Joaquín Bizkai Ardanaz), 
Gizarte Ongizatea (Ana Cosín Reta), 
Osasuna eta Berdintasuna (Alicia 
Zunzarren García), Kultura eta Jaiak 
(Joseba Alcalde Sanz), Euskara eta 
Gazteria (Maitane Ducay Denda-
rieta), Hezkuntza (Sonia Madurga 
Arcelus), Kirola (Jokin Arruti Iri-
barren), Ekonomia eta Ogasuna 

(Ángel Mª Zunzarren Unciti) eta 
Enplegua, Merkataritza eta Turis-
moa (Alfolfo Mirón Larrea).

Gainera, hainbat erakunde eta 
batzordetarako ordezkaritza kor-
poratiboak erabaki ziren, hala 
nola Cederna Garalur, Kanpon-
doa, Mankomunitateak, NUKF, 
Nafarroako Antzokien Sarea... 
Udalaren webgunean esleipen 
horien xehetasunak eta zerrenda 
kontsulta daitezke.

Hezkuntza Departamentuak es-
leitu du Irunberriko IKren erai-
kina birmoldatzeko proiektuaren 
idazketa, Pirinioetan Batxilergoko 
ikasketak ezartzeko aukera ema-
nen duena. Enpresa arduraduna 
Peralta Ayesa SLP izanen da, eta 
proiektuaren kostua 125.741,72 
eurokoa da. Orain hirurogei egu-
neko epea irekiko da proiektua 
idazteko, behin kontratazioa for-
malizatuta. Ondoren, Hezkuntza 
Departamentuak eraikina erabe-

rritzeko obrak lizitatu eta gauza-
tuko ditu; eraikuntza iraunkorreko 
estandarrei jarraikiz eginen da 
eraikinaren birmoldaketa inte-
grala. Honako batxilergo modali-
tate hartuko emanen dira bertan: 
Zientzia eta Teknologia eta Hu-
manitate eta Gizarte Zientziak. 
Lanbide Heziketari dagokionez, 
hainbat espazio egokituko dira 
gaur egun Lumbier IIP-en eskain- 
tzen diren modalitateetarako. 
Eraikin berri eta moderno horri 

esker, Pirinioetako ikasleen hezi-
keta beharrei erantzuna emateaz 
gain,  irakaskuntza partekatua 
garatzea ahalbidetuko du ikas-
geletan, espazioen banaketa eta 
diseinu berriagatik. Horrela irakas-
kuntzaren kalitatea hobetuko da. 

800 m2-ko estalki bat eraikiko 
da ere, kirol-pista modura erabil- 
tzeko; horri esker, zentroak bere 
jarduera garatu ahal izanen du, 
baita eguraldi txarrarekin ere.

Karpeta fiskala, martxanHonela daude banatuta zinegotzigoak

Pirinioetan batxilergoa ezartzea 
ahalmenduko duen proiektua esleitu da

Joan den ekainaren 10etik irai-
laren 10era, Kanpondoa Kirol 
Guneko igerilekuan uraz goza- 
tzeko aukera dago. Aurten, udala, 
abonuen iraupenari dagokionez, 
malgutasunez aritzearen alde 
agertu da berriz ere: hiru hileko (3 
hilabete jarraian), hileko (30 egun 
jarraian) edo hamabost egunekoak 
(15 egun jarraian) egiteko aukera 
eman da. Sarreren prezioa ere 
berbera izanen da.  Prezio guztien 
zerrenda Kirol Gunean eta web 

orrian kontsulta daiteke. 

Instalazioaren ordutegia 09:00eta- 
tik 22:00etara da, baina Kiroletako 
zinegotzigoak gogorarazi du ige-
rilekuak 11:00etatik 15:00etara 
eta 15:45etik 20:00etara erabili 
ahalko direla. Bestalde, musku-
lazio-gela 09:00etatik 21:45era 
egonen da erabilgarri. 

Araudiari dagokionez (Kanpon-
doaren webgunean kontsulta 

daiteke), igerilekuaren funtziona-
menduari eta barbakoen erabile-
rari buruzko hainbat neurri daude 
hartuta. Eta, oro har, igerilekuko 
ontzi handian sartzea debekatzen 
zaie 9 urtetik beherakoei, haien 
ardurapean dagoen esparruan 
pertsona heldurik ez badago. Gai-
nera, udako ludoteka programatu 
da udaldiaren hasierarako. Bost 
asteko iraupena izanen du, uztaila-
ren 28an amaituko da eta jarduera 
egitarau zabala eskaintzen du.

Udako denboraldia hasi da

Azken hilabeteotan, jai-egitaraua 
osatuko duten ekitaldiak zehaz-
ten eta ixten ari dira. Oraingoz, 
eta ofizialki, badakigu txupina-
zoa jaurtitzeko eta bost jaiegun 
bizi irekitzeko pribilegioa izanen 
dutenen izena.

Agoizko Musika Banda eta Fran-
cisco Ynduráin UMAFY/FYADU 
Adinekoen Unibertsitatea izanen 
dira, udaletxeko balkoian, festen 
hasieraren une nagusiaren pro-
tagonistak, heldu den abuztua-
ren 12an, 12:00etan. Izan ere, 
25 urteko bizitzak saria merezi 
du. Hala iritzi zion Kulturguneko 

foroak, eta aho batez propo-
satu zituen bi kolektibo Agoizko 
txupinazoa botatzeko hautagai 
bakarrak. Jaiak iragarriko dituen 
irudia aukeratzeko, Udalak berriro 
deitu zuen kartel lehiaketa. Aur-
keztutako lan guztien artean, hiru 
izan ziren epaimahaiak finalista- 
tzat hautatu zituen proposame-
nak, eta herri-bozketa egin zen 
udal webgunean eta Kanpondoko 
instalazioetan ekainaren 23tik 
uztailaren 2ra. «El 12 a las 12», 
«Mixtura» eta «¡Que empiecen 
las fiestas! Has daitezela jaiak!»  
dira agoizko jaiak iragartzeko hiru 
irudi hautagaien izenburuak.

“Nafarroa festa da. Stop agreso-
res/Nafarroa jaia da. Erasotzaileak 
Stop” da Nafarroako Gobernuak 
aurtengo jaien denboraldirako 
prestatu duen kanpainaren leloa. 
Agoizko Udalak bat egin du 
kanpainarekin, berdintasunezko 
eta eraso sexistarik gabeko jaiak 
aldarrikatzeko.

Aimar Oroz EAEko jokalaria, Kutxi 
Romero abeslaria eta Unai Laso 
pilotaria, emakumeen eta gi-

zonen arteko errespetuzko eta 
berdintasunezko jai ereduarekin 
konprometitutako pertsonak, 
dira kanpainaren protagonistak. 
Nafarroako Gobernuak eta INAIk 
oso positibotzat jo dute haien 
lankidetza; izan ere, Nafarroako 
gizarte-, kultura- eta kirol-arloan 
ezagunak diren pertsonak dira, eta 
gazte askok jarraitzen eta miresten 
dituzte. Horregatik, kanpaina ho-
nekin duten konpromisoa eredu 
eta erreferente izanen da, eta kon- 

tzientziak mugitzen lagunduko du.

Eva Isturiz INAIko zuzendariaren 
hitzetan, kanpainak zuzenean era-
sotzaileei dei egiten die Nafarroa 
jai dela, jarrera matxistek lekurik ez 
dutela eta erasotzaileak ez direla 
gure festan sartzen jakinarazteko. 
Mezu zuzen, sendo bat bidali nahi 
dizuegu, argi izan dezazuen Nafa-
rroako gizarteak ez duela jarrera 
eta portaera matxistarik onartzen, 
ez dagoela haientzat lekurik.

Jaien prestaketa-lanak

Sexu erasorik gabeko eta berdintasunaren 
aldeko festak

Memoria Historikoa Koordina- 
tzeko Batzorde Teknikoak beste bi 
gune Nafarroako Memoria Histori-
koaren Leku izendatzeko eta ins-
kribatzeko akordioa onartu zuen: 
Urozko Oroimenezko Parkea, non 
hiru bizilagun agoizkiar fusilatu 
zituzten, eta Lodosako Plazatxoa. 
Bi inskripzio berri horiekin, 23 dira 
Memoria Historikoaren Lekuak 
Foru Erkidegoan.

Urozko parkea 2018an inauguratu 
zuten, 1936ko kolpe militarraren 
ondoren Lizoain-Arriasgoiti ha-
ranean eraildako pertsonak ai-
tortzeko. Monumentu-multzoan 

jarritako plakan jasota dagoenez, 
1936ko abuztuaren 15ean Capa-
rrosoko hiru bizilagun -Teofilo 
Jiménez Ladrón, Juan Merino Na-
varro eta Santiago Moreno Alba- 
Urozeko hobian hil eta lurperatu 
zituzten, eta 1980an berreskuratu 
zituzten haien gorpuak, Matilde 
Ruiz Remón auzokoarenarekin 
batera. Azken hori Cortesekoa 
zen, eta sakea osatzen zuen eta 
Echalazen hil eta lurperatu zuten. 
1936ko abuztuan bertan, data ze-
hatzik jakin gabe, Valentín Carlos 
Beroiz, Pablo Gastesi Expósito eta 
Mariano Inda Navaz Agoizko herri-
tarrak hil zituzten leku horretan. 

Hirurak Gazte Sozialistetakoak 
ziren. Agoiztik eraman zituzten 
eta sabelean tirokatu zituzten 
Urozetik irtetean, gaua hilzorian 
eta oihuka igaro zuten. Hurrengo 
egunean, inguruko erreka ba-
tean lurperatu zituzten. Gorpuak 
1976an aurkitu eta lurpetik atera 
zituzten, Agoizko hilerrira erama-
teko.

Gainera, memoria-gune honek 
1938ko maiatzaren 22an San 
Kristobal gotorlekutik ihes egin 
zuenetako bat gogorarazten du, 
nortasun ezezaguna zuena, Zal-
ban hil eta lurperatu zutena, eta 
haren gorpuzkiak ez dira aurkitu 
orain arte.

Felix eta Julian Lizarraga anaiek 
egindako parkea biribila da, eta 
korten altzairuzko zortzi eskultura 
ditu. Multzoak, harrespiletan ins-
piratuta, oroimenaren betiereko-
tasuna sinbolizatzen du, gizonak 
eguzkiaren irteerarantz gidatzen 
dituen emakume batekin, berpiz-
tearen energia sinbolizatu nahian.

Lerro hauetatik gogorarazi nahi 
dugu Agoitzen animaliak edu-
kitzeko ordenantza bat dagoela, 
egon behar diren baldintzak ze-
hazten dituena eta auzotarren 
eta maskoten artean elkarrekin 
bizitzeko modua arautzen duena.

Animaliek ezin izanen dute ohiko 
bizileku bezala ez balkoirik ezta 
argirik gabeko edo aireztapen 
gabeko edo haien tamainarako 
txikiegiak diren gelarik eduki. 
Baimendutako gehienezko anima-
lien kopurua etxebizitza batean 

mugatua izan daiteke auzotarrei 
eragozpenak saihesteko. Erabat 
debekatuta dago kalean animaliei 
jaten ematea, bereziki katuei eta 
usoei. Txakurrek, bide publikoan 
egoten direnean, lepokoa eraman 
beharko dute beti eta bere jabeari 

kontrolatzen utziko dion uhal ba-
tekin lotuta. Arraza arriskutsukoa 
izan daitezkeen txakurrek edo ol-
darkorrak kontsideratuak direnek 
muturrekoa eraman beharko dute.

Azkenik, txakurren kakak bide 
publikoan uzteko debekua seina-
latzen du. Jasotzea haien jabeen 
ardura da. Udaletik txakurren ja-
beei konpromisoa eskatzen diegu 
berriz, guztion arteko ulermen ona 
bateragarria eta posiblea delako 
oinarrizko arau hauek errespeta- 
tzen baditugu.

Urozko Memoriaren parkea,  
Memoria Leku berria

Txakurren eta gainontzeko animalien 
ordenantzaz

Ekainean zehar Kultur Etxean bi 
erakusketa egin ziren, biak ohikoak 
ikasturte amaierako egun hauetan: 
Artista txikiak erakusketa, Ikaste-
txeko eta Haur Eskolako ikasleen 
lanak biltzen dituena, eta zahar-
berritze eta pintura ikastaroen 
erakusketa, azken urtean egindako 
proiektuen aukeraketa jasotzen 
zuena. 

Agoizko Musika Bandak, bere 25. 
urteurrena dela eta, jai egun hau 
ospatu zuen, atzoko eta gaurko ki-

deekin berrelkartze musikal bat 
eginez. Ekitaldi horretaz gain, 
Musika Eskolako ikasleek pres-
tatutako “Disney, detrás de las 
cámaras” musikalean parte hartu 
zuen. Halaber, ikasturte amaierako 
ohiko kontzertua eskaini zuen es-
kola-egutegia ixteko.

Agoizko San Migel Abesbatzak, 
udako solstizioaren efemeridea 
den Musikaren Jaia ospatzeko, 
kontzertu bat egin zuen Nafa-
rroako parkean. Eta 1789 eta Tea-

tro en la Cóncena antzezlanetan 
ere parte hartu zuen. Frantziako 
herri xehearen ahotik Fran-
tziako Iraultzaren lehen urtee-
tako gertakari batzuk kontatzen 
dituen obra da. Agoitzen eskaini 
zen Kultura Zuzendaritza Nagu-
sia-Vianako Printzea erakundeak 
antolatutako Kultur programako 
ekitaldi bat. Equinoccio kontzer-
tua izan zen 28. Edizio honetako 
ekitaldia, Carlos Arriazuk eta Jesús 
Carbonellek interpretatua, jazza 
eta flamenkoa uztartzen dituena.

Kultur balantzea

Euskarabidea-Euskararen Nafar Ins-
titutuak 915.000 euroko laguntzak 
eman dizkie Foru Erkidegoko 92 
toki-erakunderi, euskara erabili 
eta sustatzeko. Aurtengo deialdian, 
2022an baino 40.000 euro gehiago 
izan dira, eta iaz baino bi erakunde 
gehiagok parte hartu dute.

Toki-erakunde onuradunek hiru 
modalitatetan parte hartu ahal 
izan dute. A, jarduera soziokultura-

lak, errotulazioa eta argitalpenak, 
tailerrak edo prestakuntza-ikasta-
roak antolatzeko. B modalitateak 
hainbat toki-erakundek elkarre-
kin egindako ekintzak hartzen 
ditu barne: Ze berri! aldizkaria, 
merkataritza-arloko programak, 
literatura-lehiaketak, irakurke-
ta-kanpainak eta ahozko erabi-
lera sustatzen duten programak. C 
modalitatearen bidez diruz lagun- 
tzen dira euskara-zerbitzu tekniko 

berriak sortzeko eta finkatzeko 
gastuak, langileak prestatzeko or-
dezkapenak, programa integralak, 
azterketa soziolinguistikoak eta 
hizkuntza-plangintzarekin lotu-
tako hausnarketa- eta partaide- 
tza-prozesuak.

Agoizko Udaleko Euskara Zerbi- 
tzuak 11.603,01 euro jasoko ditu, 
eta Aezkoa Ibarreko Batzar Nagu-
siak 6.574,15 euro.

Euskara sustatzeko eta erabiltzeko 
dirulaguntzak


